
Utval for drift og utvikling PS 03.09.2019 

 
 
GBNR 47/12 - Klage på dispensasjon til frådeling av parsell med påståande bustad - Rossland  
 
 
Vedlegg: 
GBNR 47/12 - Søknad om dispensasjon frå arealformålet LNF for frådeling av parsell med bustad - 
Rossland 
Søknad om dispensasjon 
Søknad om oppretting av grunneigedom GBNR 47/12 
Kart 
Gardskart 47/12 
Klage - Meland - 47/12 - Rossland - frådeling av tomt - dispensasjon 
Følgeskriv 
Klage på dispensasjon for fradeling av tomt - GBNR 47/12 
Klage på søknad om fradeling, vår sak 19445 
 
Saksopplysningar: 
Tiltak: 

Jan Olav Bratshaug har søkt om løyve til frådeling av ein parsell frå gbnr. 47/12 med påståande 
våningshus og garasje. I tillegg er det eit til bustadhus, driftsbygning og nokre mindre bygningar på 
eigedomen. Ettersom eigedomen er satt av til landbruk-, natur- og friluftsformål (LNF-formål) i 
kommuneplanen, vart det samstundes med søknad om frådeling søkt om dispensasjon frå LNF-
formålet.  

Det omsøkte arealet er på om lag 2,5 daa, som vist på karta markert med blå skravur: 



 

 

  

Historikk: 

Utval for drift og utvikling gav i møte den 7.5.2019, sak 36/2019, dispensasjon som omsøkt og 
samtykke til deling etter jordlova § 12 med inntil 1,4 daa.  

Vedtaket vart klaga på av Fylkesmannen i Vestland i brev datert 11.6.2019.  

Jan Olav Bratshaug sendte inn tilsvar i brev journalført motteke 2.7.2019.  

Det vert vist til vedlagte saksdokument i si heilskap. 

Nærare om innhaldet i klaga: 

Fylkesmannen viser til si uttale i brev av 1.4.2019, der dei rådde i frå dispensasjon. I tillegg viser 
Fylkesmannen til følgjande: 

Fylkesmannen vil leggje til at hus nr. 2 er å rekne som ein ressurs for bruket. I tillegg er det sett 
av område for bustader i kommuneplanen berre nokre hundre meter frå eigedomen. Det er i 
desse områda ein skal leggje til rette for busetnad som ikkje er knytt til gardsdrift. Ytterlegare 
fragmenteringar av landbruksareal vil også kunne føre til auka byggepress i dette området. 

Fylkesmannen  si vurdering er etter dette at omsyna bak arealdelen av kommuneplanen og dei 
statlege føringane for arealforvaltninga som denne sikrar, vert vesentleg tilsidesette dersom 
det vert gitt dispensasjon til frådeling av bustadtomt,, jf. elles pbl § 19-2 andre ledd første 
setning. 

I tillegg kan ikkje Fylkesmannen sjå at det ligg føre overvekt av grunnar for  å gi dispensasjon i denne 
saka. Vilkåra for å kunne gi dispensasjon er dermed ikkje oppfylt, og Fylkesmannen ber kommunen 
om å gjere om sitt eige vedtak. I tillegg ber dei om at vedtaket vert gitt utsatt iverksetjing til 
klagesaka er avgjort, j f. forvaltningslova § 42.  

Det vert vist til klaga i sin heilskap.  

Jan Olav Bratshaug skriv følgjande i sitt tilsvar: 



 

 

 

                                                             

Klage og tilsvar vil bli nærare vurdert nedanfor.  

Vurdering: 

Lov- og plangrunnlag – rettsleg utgangspunkt for kommunen si klagevurdering: 

På bakgrunn av klaga og opplysningane i saka elles, skal  kommunen på ny vurdere om vilkåra for å 
kunne gi dispensasjon er oppfylt, jf. pbl § 19-2 andre ledd. Kommunen kan i klageomgangen «(…) 
oppheve eller endre vedtaket dersom den finner klagen begrunnet», jf. fvl § 33 andre ledd.  

I vedtak datert 7.5.2019, sak 36/2019, er det gjeve følgjande grunngjeving: 



 

 

 
 

Rådmannen er einig med Fylkesmannen i at hus nr. 2 kan vere ein ressurs for eit bruk. Vår vurdering 
er at hus nr. 2 i denne saka ikkje er til nytte for drifta på garden på grunn av ressursgrunnlaget, og at 
frådelinga dermed ikkje vil få betyding for bruksstrukturen på garden. Det er også knytt kostnadar til 
vedlikehald og forsikring for bygningane. I tillegg består området allereie av spreidd busetnad, og 
dette tiltaket skil seg ikkje frå omkringliggande tiltak. Rådmannen finn difor ikkje grunnlag for å endre 
vedtak datert 7.5.2019, sak 36/2019, og kan ikkje sjå at det er grunnlag for ytterlegare grunngjeving.  

Utval for drift og utvikling må på eige grunnlag vurdere om vilkåra for å kunne gi dispensasjon er 
oppfylt i dette tilfellet, jf. pbl § 19-2 andre ledd.  

Krav om utsatt iverksetting: 

Fylkesmannen i Vestland ber Meland kommune om at dispensasjonsvedtaket vert gitt utsett 
iverksetting til klagesaka er avgjort, jf. forvaltningslova (fvl) § 42. 

Kommunen kan beslutte at eit vedtak ikkje skal iverksettast før klagefristen er ute eller klaga er 
avgjort, jf. fvl § 42.  

Vedtak om frådeling etter pbl kapittel 20, som gir grunnlag for oppmålingsforretning, vil kunne vere 
irreversibel. Rådmannen finn difor grunnlag for å gje vedtak om dispensasjon, datert 7.5.2019, sak 
36/2019, utsatt iverksetting, slik at søknad om frådeling etter pbl kapittel 20 ikkje kan handsamast 
før klagesaka er endeleg avgjort, jf. fvl § 42.  

Framlegg til vedtak og opplysningar om vidare handsaming: 

På bakgrunn av grunngjevinga ovanfor er rådmannen sitt framlegg til vedtak at klaga ikkje vert teken 
til følgje. Viss UDU ikkje tek klaga til følgje, vert saka sendt til Fylkesmannen i Vestland for endeleg 
avgjerd. Fylkesmannen vidaresender saka til Kommunal- og moderniseringsdepartementet som 
oppnemner ein setjefylkesmann.  

Viss UDU tek klaga til følgje, er dette eit nytt enkeltvedtak, som tiltakshavar kan klage på. Klaga skal 
sendast til Meland kommune, som etter handsaming av UDU sender den vidare til Fylkesmannen i 



 

 

Vestland for endeleg avgjerd.  

 
Framlegg til vedtak: 
«Utval for drift og utvikling kan ikkje sjå at Fylkesmannen i Vestland si klage inneheld ny grunngjeving 
eller nye opplysningar som tilseier at dispensasjonsvedtak av 7.5.2019, sak 36/2019, vert gjort om. 
Klaga vert difor ikkje teken til følgje.  

Vidare gir Utval for drift og utvikling dispensasjonsvedtak av 7.5.2019, sak 36/2019, utsatt 
iverksetting etter forvaltningslova § 42. 

Det vert vist til saksutgreiing og vurdering ovanfor. 

Saka vert sendt til Fylkesmannen i Vestland, for endeleg avgjerd av setjefylkesmann oppnemnd av 
Kommunal- og moderniseringsdepartementet.» 

 
Utval for drift og utvikling - 69/2019 
 
UDU - behandling: 
 
 
UDU -  vedtak: 
Utval for drift og utvikling kan ikkje sjå at Fylkesmannen i Vestland si klage inneheld ny grunngjeving 
eller nye opplysningar som tilseier at dispensasjonsvedtak av 7.5.2019, sak 36/2019, vert gjort om. 
Klaga vert difor ikkje teken til følgje.  

Vidare gir Utval for drift og utvikling dispensasjonsvedtak av 7.5.2019, sak 36/2019, utsatt 
iverksetting etter forvaltningslova § 42. 

Det vert vist til saksutgreiing og vurdering ovanfor. 

Saka vert sendt til Fylkesmannen i Vestland, for endeleg avgjerd av setjefylkesmann oppnemnd av 
Kommunal- og moderniseringsdepartementet. 

 
 
 
 
 
 


